
 امانه دتوناي، منفعت دتواي 

 ـه ٨١٤٤ ولالأ  جماد ٥ / ٦٢٠٢ اوكتوبر ۱٦
 

َمدُْ للِ ّٰهِ القْآَئلِِ    :الَْح
جِيم يطْاَنِ الر َّ  أَعوُذُ باِللهِ منَِ الش َّ

                        

 [ 47] يوسف 
 

يكَ لهَُ، وأََشهْدَُ أَن َّ أَشهْدَُ أَنْ لاَ  ا اللهُ وحَْدهَُ لاَ شرَِ ِ  سَيدناَ   إِلهَ إِل َّ همُ َّ صَل  داً عبَدْهُُ ورَسَُولهُُ. الل َّ محُمَ َّ
ا بعَدُْ، دٍ وعَلَىَ آلهِِ وصََحبْهِِ ومَنَْ دعَاَ بدِعَْوتَهِِ إِلىَ يوَمِْ الد يِنِ. أَم َّ فيَاَ عبِاَدَ اللهِ،  وسََل مِْ علَىَ نبَيِ نِاَ محُمَ َّ
كمُْ تفُْلحُِونَ   ـَّ ِتقَْوىَ اللهِ وطََاعتَهِِ لعَلَ  ات َّقوُا اللهَ، أُوصِيكمُْ ونَفَْسيِ ب

 
 ، درحمتي الله يڠ ةسيدڠ جمع

يله کيت منيڠکتکن کتقواءن کڤد الله س دڠن ملقساناکن سڬالا ڤرينتهڽ دان    بحانه وتعالىمار
امانه کتيک   يڠ  ماءنسي  کيت  منجاديکن  کتقواءن  سموݢ  لارڠنڽ.  سڬالا  منيڠݢلـکن 
مڠوروس، بيجقسان کتيک مرانچڠ دان سنتياس مڠوتاماکن کمصلحتن برسام. ڤد هاري اين، 

 .     "امانه دتوناي، منفعت دتواي" :برتاجوق  همنبر مڠاجق سيدڠ جماعه مڠحياتي خطب

 قوم مسلمين يڠ دمولياکن الله،   
باپق. ڬودڠ تانمنڽ  تانهڽ سوبور. حاصيل  منعمتي کمعمورن.  يڠ سدڠ  نݢارا  -بايڠکن سبواه 

ڬودڠڽ دڤنوهي ماکنن. کهيدوڤن رعيت برجالن سڤرتي بياسا. نامون، دالم کأداءن يڠ کليهتن 
سدڠ مننتي. بݢيندا   مڠتاهوءي بهاوا ساتو موسيم کسوکرن  عليه السلامتنڠ ايت، نبي يوسف  

تيدق مناکوتکن رعيت بهکن ممڤرسياڤکن مريک. بݢيندا تيدق منوڠڬو کريسيس برلاکو  
 نچڠ لبيه اول.    اتتاڤي مر

 
يڠ دباچاکن اوليه    47ڤد ايات ک    رقمکن دالم سورة يوسف  بحانه وتعالىصهڽ ايت الله سيق

     :خطيب تادي يڠ برمقصود
 

توروت.  - سوڠݢوه توجوه تاهون برتوروت- هندقله کامو منانم برسوڠݢوه :يوسف منجواب"
کچوالي سديکيت دري بهاݢين   ؛ڽ تڠكاي-يڠ کامو کتم، بيارکنله دي ڤد تڠكاي ٢کمودين اڤ

 " يڠ کامو جاديکن اونتوق ماکن.
 

مڠاجر رعيت سوڤاي تروس براوسها کتيک زمان کمعمورن. حاصيل    عليه السلامنبي يوسف  
ه تيدق دهابيسکن سمواڽ. سبهاݢينڽ دݢوناکن اونتوق کڤرلوان سماس. سبهاݢين  ي ولايڠ دڤر

 له ڤرانچڠن يڠ برڤندڠن جاءوه.     يڠ سوکر. اين  ٢لاݢي دسيمڤن سباڬاي ڤرسدياءن مڠهادڤي تاهون
 

کمعمورن هاري اين تيدق دهابيسکن سهيڠݢ ݢينراسي ايسوق ترڤقسا منڠݢوڠ کسوسهن. 
مڠاجر    عليه السلامکسوليتن ماس هادڤن ڤولا تيدق دبيارکن تيبا تنڤا ڤرسدياءن. نبي يوسف  

 بهاوا کمعمورن هاري اين مستي دأوروس اونتوق مليندوڠي رعيت ڤد هاري يڠ سوکر. 

 ،   سيدڠ جماعه يڠ دکاسيهي الله
ن منونجوقكن  ءااڤابيلا نݢارا ممرلوکن سأورڠ يڠ ممڤو مڠوروس ڤربنداهاراءن حاصيل بومي، القر

    :55ڤد ايات ک  دالم سورة يوسف بحانه وتعالىڤدومن سباڬايمان يڠ دفرمانکن اوليه الله س
 

                
 

  ؛ر(صم)جاديکنله داکو ڤڠوروس ڤربنداهاراءن حاصيل بومي  :يوسف برکات"  :مقصودڽ
 " باءيقڽ، لاݢي مڠتاهوءي چارا منتدبيرکنڽ.- سسوڠݢوهڽ اکو سديا منجاݢڽ دڠن سباءيق

 
  يڠ  حَفيِظ  ڤرتامڽ  اين،    عليه السلام ڤرهاتيکن دوا صيفت يڠ دپاتاکن دالم قيصه نبي يوسف  

سباءيق دڠن  امانه  منجاݢ  ممڤو  برمقصود  علَيِم    دانباءيقڽ  - برمقصود  دان    يڠ  علمو  مميليقي 
 مڠتاهوءي چارا منتدبيرڽ.     

 
دواڽ. امانه تنڤا علمو بوليه ممباوا کلمهن. علمو تنڤا امانه ڤولا -ڤڠوروسن يڠ باءيق ممرلوکن کدوا

يڠن. نݢارا ممرلوکن تاڠن يڠ برسيه دان فيکيرن يڠ بيجقسان. ممرلوکن   بوليه ممبوک ڤينتو ڤپليو
مريک يڠ مڠتاهوءي ڤرکارا يڠ ڤرلو ددهولوکن، ݢولوڠن يڠ هاروس دبنتو دان حاصيل يڠ  

 ماهو دچاڤاي.     
 

يوسف   السلام نبي  مڠوروس    عليه  بݢيندا  ديريڽ.  اونتوق کڤنتيڠن  بوکن  تڠڬوڠجواب  منريما 
دان منچوکوڤي  بکلن  ممستيکن  اونتوق  نݢارا  ملندا.    خزانه  کماراو  کتيک  ترسلامت  رعيت 

ممبري.   اونتوق  امانه  اياله  کواس  مڠمبيل.  اونتوق  رواڠ  بوکن  کواس  بهاوا  مڠاجر  بݢيندا 

دان   کأوتاماءن  مپوسون  باءيق  يڠ  بلنجاون  واڠ.  ممبلنجاکن  سقدر  بوکن  باءيق  يڠ  بلنجاون 
 ممڤرسياڤکن ماس هادڤن.

 
 سيدڠ جمعة يڠ درحمتي الله،   

، ترسيمڤن هارڤن اونتوق  2027سباليق ڤلباݢاي اڠک يڠ دعمومکن کتيک ڤمبنتڠن بلنجاون    د
ڤمباڠونن   ڤڠوروسن دان  يکن کڤد  دبر بسر  لبيه  يڠ  ڤرهاتين  منيڠکتکن کسجهتراءن رعيت. 

 حوال إسلام اڤابيلا ڤراونتوقنڽ دتيڠکتکن بربنديڠ تاهون سبلومڽ.     إ حال
 

لبيه لواس اونتوق ممڤرکوکوه ڤنديديقن إسلام، ممليهارا تراديسي  ڤنيڠکتن اين ممبوک رواڠ يڠ  
اڬام.   ڤتوڬس  دان  ڤنديديق  ڤارا  کباجيقن  منجاݢ  سرتا  دعوه  ممڤركاس  کعلموان، 
سسوڠݢوهڽ، نيلاي سسواتو ڤراونتوقن بوکن هاڽ ڤد جومله يڠ دعمومکن، تتاڤي ڤد کباءيقن 

اڤابيلا امانه دأوروس دڠن علمو    منفعت يڠ سمڤاي کڤد رعيت.  نيڠ داڤت دلقساناکن دا 
دان   ڤرليندوڠن  ڤنديديقن،  منجادي  براوبه  داڤت  ترچاتت  يڠ  اڠک  کجوجورن،  دان 

 دالم دوکومن. منفعت مستي سمڤاي کدالم کهيدوڤن.      کسجهتراءن. اڠک براد د
 

 سيدڠ جمعة يڠ دمولياکن الله،   
ڤ دان  ڤوندوق  ڤنديديقن  اياله  ڤرهاتين  يکن  دبر يڠ  بوکن سقدر انتارا  ڤوندوق  تراث.  ڠاجين 

د سجاره.  ڤنيڠݢلن  اتاو  باڠونن  يتن  علمو،   دير منچينتاءي  اونتوق  دأسوه  ڤلاجر  ڤارا  سيتوله 
مڠحرمتي ݢورو دان مندالمي خزانه کعلموان ڤارا علماء. اوسها ممڤرکوکوه اينستيتوسي ڤوندوق  

يثن علمو إسلام تروس دڤلاجري، د فهمي دان دواريثکن  دان ڤڠاجين تراث ڤنتيڠ اڬر وار
 کڤد ݢينراسي ستروسڽ.    

ڤد ماس يڠ سام، کمودهن سرتا لاتيهن کماهيرن ديݢيتل توروت دسدياکن کڤد ݢورو دان 
اتاو مڠورڠکن کدودوقن  ڤلاجر ڤوندوق. تيکنولوݢي تيدق حاضير اونتوق مڠݢنتيکن کتاب 

 بيه لواس دان برکسن.   ݢورو. تيکنولوݢي منجادي الت اونتوق ممبنتو علمو دسمڤايکن دڠن ل 
 

يکن اکر. تيکنولوݢي ممبوک رواڠ. اڤابيلا کدوا دواڽ دڤندو اوليه علمو دان ادب،  -تراديسي ممبر
 ڤنديديقن إسلام داڤت برݢرق ماجو تنڤا کهيلڠن جاتي ديريڽ.     

 
سلام  يڠ  ڤوندوق  سأورڠ ݢورو  د  ابايڠکن  مڠاجر  کماهيرن    اين  کچيل. دڠن  يڠ  دالم کلس 

سبواه ڤوندوق بوليه    موڽ داڤت سمڤاي کڤد لبيه راماي ڤلاجر. کتاب يڠ دباچ دديݢيتل، عل
له منفعت يڠ کيت هارڤکن. کماجوان  دڤلاجري اوليه مشارکت دري تمڤت يڠ جاءوه. اين

يثن تروس هيدوڤ مرنتس زمان.  يثن، تتاڤي اونتوق ممستيکن وار  بوکن اونتوق ممادمکن وار
 

 سيدڠ جماعه يڠ دکاسيهي،  
ڤمباڠونن يڠ باءيق جوݢ تيدق منيڠݢلـکن مريک يڠ ممرلوکن ڤرهاتين. انتارا يڠ منريما منفعت 

يڠ منديديق موريد برکڤرلوان خاص، ترماسوق ملالوءي بهاس اشارت    كافااياله ڤارا ݢورو  
يل. توڬس مريک بوکن موده. اد ݢورو يڠ مڠݢرقکن تاڠن اونتوق مڠاجر   القرءان بر دان 

لله ملالوءي بهاس اشارت. اد موريد يڠ تيدق داڤت مليهت، تتاڤي مپنتوه  سأورڠ انق مڠنل ا
يل اونتوق ممباچ کلا ٢تيتيق  توهن.     مبر

 
مربوط،   نوجا،  سياق،  بلال،  امام،  ڤرهاتين.  يکن  دبر توروت  اڬام  ڤتوڬس  ڤارا  کباجيقن 

کاله يڠ هادڤن ڤنتس. نامون، مري   مير موڠکين تيدق سلالو براد دعان ݢورو تد  كافا  ݢورو
  مڠهيدوڤکن مسجد دان ممبيمبيڠ مشارکت. کتيک اذان ڤرلو دکومندڠکن، مريک حاضير. 

ڤرلو دأجر ممباچ القرءان، مريک    ٢کتيک جنازه ڤرلو دأوروسکن، مريک ممبنتو. کتيک انق
ممبيمبيڠ. کتيک مشارکت ممرلوکن نصيحت دان سوکوڠن، ڤينتو مسجد سريڠ منجادي تمڤت  

 ڤرتام يڠ دتوجو.   
 

يکن سومبڠن کڤد ڤارا ڤتوڬس اڬام  جوسترو، اوسها ممڤرلواس ڤرليندوڠن سوسيال سرتا ممبر
اياله لڠکه يڠ باءيق دالم مڠهرݢاءي خدمت مريک. منفعت تيدق سمستيڽ حاضير دالم بنتوق  

أتس ميجا سأورڠ ݢورو. لاتيهن يڠ    منفعت حاضير سباڬاي ڤرنتي د  ٢باڠونن يڠ بسر. کادڠ
کماهيرنڽ انق منيڠکتکن  مڠاجر  يڠ  ݢورو  کڤد  بنتوان  امام.  سأورڠ  اونتوق  ڤرليندوڠن   .

ايستيميوا. اتاو کاندوڠن اڬام يڠ صحيح ڤد تيليفون سأورڠ انق مودا. کباءيقن سسواتو داسر  
 ترليهت اڤابيلا منفعتڽ مپنتوه کهيدوڤن ماءنسي.    

 
 سيدڠ جماعه يڠ درحمتي الله،   

   :ممباوا ڤولڠ تيݢ ڤسنن ، منبر مڠاجق کيت همڠاخيري خطب 
 

ڤڠوروسن سومبر نݢارا اياله امانه. اي هندقله دلقساناکن دڠن علمو، ڤرانچڠن دان ڤندڠن    :ڤرتام
 .  عليه السلام  جاءوه سباڬايمان تلادن نبي يوسف

 
نيلاي سبنر سسواتو ڤراونتوقن بوکن هاڽ ڤد جومله يڠ دعمومکن، تتاڤي ڤد کباءيقن يڠ  :کدوا

 داڤت دلقساناکن دان منفعت يڠ سمڤاي کڤد رعيت.   
 

ستياڤ ڤيهق ممڤوپاءي تڠڬوڠجواب. ڤيهق يڠ مڠوروس هندقله جوجور، اينستيتوسي    :کتيݢ
 ڤ کمودهن يڠ دسدياکن. هندقله برخدمت دڠن چکڤ دان مشارکت هندقله ممنفعتکن ستيا

يڠ   کباءيقن  مننڠکن دان  يڠ  ڤرليندوڠن  منرڠي،  يڠ  علمو  منجادي  ڤراونتوقن  سموݢ ستياڤ 

 سمڤاي کڤد رعيت. 
 

 َ اكمُْ بمِاَ فيِهِْ منَِ الْآياَتِ واَلذ كِرِْ الْح لَ  كِيمِْ، وتَقََ باَركََ اللهُ ليِْ ولَـكَمُْ باِلقْرُآْنِ العْظَيِمِْ، ونَفَعَنَيِْ وإَِي َّ ب َّ
 َ ميِعُْ العْلَيِمُْ. أَقوُلُْ قوَلْيِْ هذَاَ وأََسْتغَفْرُِ اللهَ العْظَيِمْ هُ هوَُ الس َّ ليِْ ولَـكَمُْ ولَسِاَئرِِ  منِ يِْ ومَنِكْمُْ تلِاَوتَهَُ إِن َّ

واَتِ، فاَسْتغَفْرِوُْهُ إِن َّهُ هوَُ الغْفَوُرُْ  المْسُْلمِيِنَْ واَلمْسُْلمِاَتِ واَلمْؤُمْنِيِنَْ واَلمْؤُمْنِاَتِ الْأَحْياَءِ منِْهمُْ واَلْأَمْ 
حِيمُْ.  الر َّ

 كدوا  هخطب 
 

هِ  َمدُْ للِ َّ ِينَ  الَْح َم دِ ربَ ِ العْاَل لاَمُ علَىَ سَي دِنِاَ محُمَ َّ لاَةُ واَلس َّ ينَ    نِ ، واَلص َّ اهرِِ بيِ ِ الْأَميِنِ، وعَلَىَ آلهِِ وأََصْحاَبهِِ الط َّ الن َّ
 ومَنَْ تبَعِهَمُْ بإِِحْساَنٍ إِلىَ يوَمِْ الد يِنِ. 

 
ُ أَشهْدَُ أَنْ  داً عبَدْهُُ ورَسَُولهُُ. لاَ إِلهَ إِلا َّ الله يكَْ لهَُ، وأََشهْدَُ أن َّ سَي دِنَاَ محُمَ َّ  وحَْدهَُ لاَ شرَِ

ا اتِ َّقوُا اللهَ    أَم َّ اللهِ،  ِ بعَدُْ، فيَاَ عبِاَدَ  لاَةِ    حَق َّ تقُاَتهِ أَمرَكَمُْ بأَِمْرٍ عظَيِمٍ، أَمرَكَمُْ باِلص َّ واَعلْمَوُا أَن َّ اللهَ 

 َ سْليِمِ علَىَ ن ِيمِ واَلت َّ ْـكرَ ال تعَاَلىَبيِ هِِ                  :، فقَاَلَ اللهُ 

           

 
دٍ وعَلَىَ   ِ علَىَ سَي دِنِاَ محُمَ َّ همُ َّ صَل  َلل َّ برْاَهيِمَْ وعَلَىَ  آا إِ يتَْ علَىَ سَي دِنِاَ  دٍ كَماَ صَل َّ لِ سَي دِنِاَ  آلِ سَي دِنِاَ محُمَ َّ

دٍ وعَلَىَ   برْاَهيِمَْ وَباَركِْ علَىَ سَي دِنِاَ محُمَ َّ دٍ كَماَ باَركَْتَ علَىَ سَ آإِ برْاَهيِمَْ وعَلَىَ  لِ سَي دِنِاَ محُمَ َّ لِ سَي دِنِاَ  آي دِنِاَ إِ
ِينَْ إِن َّكَ حمَيِدْ  مَجيِدْ .  َم برْاَهيِمَْ فيِ العْاَل  إِ

 
اشِديِنَ وَ  الر َّ ُلفَاَءِ  الْخ همُ َّ عنَِ  الل َّ ةِ واَرْضَ  بقَيِ َّ أَجْمعَيِنَ،    عنَْ  حاَبةَِ  وتَاَبعِيِ  الص َّ ابعِيِنَ  الت َّ ابعِيِنَوعَنَِ    الت َّ

ا  معَهَمُْ ياَ أَكرْمََ الْأَكرْمَيِنَ.  ومَنَْ تبَعِهَمُْ بإِِحْساَنٍ إِلىَ يوَمِْ الد يِنِْ واَرْضَ عنَ َّ
همُ َّ اغْفرِْ للِمْسُْلمِيِنَ واَلمْسُْلمِاَتِ واَلمْؤُمْنِيِنَ واَلمْؤُمْنِاَتِ الْأَحْياَءِ منِْهمُْ واَلْأَمْواَتِ.   الل َّ

 
ِـكِـناَ كـباوه دولي يڠ مها لاَمةَِ جلَاَلةََ ملَ ةِ واَلس َّ ح َّ وفْيِقِْ واَلهْدِاَيةَِ واَلص ِ همُ َّ أَي دِْ بدِوَاَمِ الت َّ موليا سري   الل َّ

برْاَهيِم. -ڤدوك بڬيندا يڠ د  ڤرتوان اڬوڠ سُلطْاَن إِ

يثْ  وكَذَلكَِ كـباوه دولي يڠ مها موليا سري ڤدوك بڬيندا راج ڤرمايسوري اڬوڠ، راج زاَرِ
 صُوفيِاَهْ. 

 
الهَُ ورَعَاَياَهُ منَِ المْؤُمْنِيِنَ واَلمْؤُمْنِاَتِ برِحَْ  همُ َّ احْفظَْ علُمَاَءهَُ ووَزُرَاَءهَُ وقَضَُاتهَُ وعَمُ َّ متَكَِ ياَ أَرْحَمَ  الل َّ

احِميِنَ   . الر َّ
 

َلدَنَاَ   همُ َّ اجْعلَْ ب ياَ  الل َّ ا، سَخاَءً رخَاَءً، داَرَ عدَْلٍ وإَِيماَنٍ، وأََمْنٍ وأََماَنٍ، وسََائرَِ بلِاَدِ  ماَليِزِ آمنِاً مطُْمئَنِ ًّ
همُ َّ أَعزِ َّ الْإِسْلاَمَ واَلمْسُْلمِيِنَْ،  الـْمسُْلمِيِنَ. ودَمَ رِْ أَعدْاَءكََ أَعدْاَءَ الد يِنِ  فلِسَْطيِن،واَنصْرُْ إِخْواَننَاَ فيِ   الل َّ

 وانصْرُْ منَْ نصَرََ الد يِنَ، واَخْذلُْ منَْ خذَلََ المْسُْلمِيِنَْ، وأََعلِْ كلَمِتَكََ إِلىَ يوَمِْ الد يِنِْ. 
 

ا  نيْاَ حَسنَةًَ وفَيِ الْآخِرةَِ حَسنَةًَ وقَنِاَ عذَاَبَ الن َّ ِناَ فيِ الد ُ ناَ آت َب َّ  رِ. ر
 

  عبِاَدَ اللهِ،

                            

     

 
يذَكْرُكْمُْ،   فاَذكْرُوُا العْظَيِمَْ  اللهِ اللهَ  ولَذَكِرُْ  يعُطْكِمُْ  فضَْلهِِ  منِْ  واَسْأَلوُهُ  يزَدِْكمُْ،  نعِمَهِِ  علَىَ  واَشْكرُوُهُ 

 أَكْبرَُ، واَللهُ يعَلْمَُ ماَ تصَْنعَوُنَ.


